
       Dei vare grensene -

Den eine stunda 

kjenner du deg så trygg og glad

 Alle dei positive kreftene

tar tak i dagen 

og held han fast

i eit umisseleg grep.
For i neste augneblinken 

å måtte vika for mismotet.
So er ein brått attende 

i det urolege vatnet, 

                      der skummande toppar 

                         kvervlar sjøsprøyten

                      til fargerike vassdropar 

                            som blir brotne  

                      til fargeskalaen i regnbogen.
                                      *
                      
          
Slik skiftar kjenslene,

utan at me heilt skjønar kvifor.
Dei styrer oss gjennom dagane

frå den eine stunda

 høgt oppe i sky –

 yr av glede over alt det gode
som fyller oss med livsvilje –

 til me dumpar ned att

nådelaust. 

*
Kvifor er stemningsgrensene so vare?
Kva styrer tankane 

som kjem til oss i natta, 

i draumen 
og lager djupe spor?  

 Ikkje lett å fatta 

 desse brå, vekslande hugkasta. 

Dei som er so avgjerande 

for korleis dagen i kjømda skal verta.

*** 
Troms lag for Polioskaddes jubileum!
Hjarteleg til lukka med 20-års jubileét  - og med arbeidet i laget i tida framover!

Beste helsing

